
 «Ийэ кунэ» 

алын сүҺүөх кылаас оҕолоругар, ийэлэригэр аналлаах тэрээҺин 

 

Буолар күнэ: 17.10.2019 

Буолар сирэ: Алтан орто оскуолата 

Киэргэтии: «Мин тапталлаах ийэм» уруҺуй выставката, «Ийэм уонна мин» 

хаартысканан компьютернай презентация, рекреацияны бырааҺынньыктыы 

киэргэтии, ийэ туһунан ырыалар тыаһыыллар) 

 

1 ыытааччы:  Ийэ баар бу сиргэ 

Аан дойду аанньала 

Ананнын киниэхэ 

Барыбыт махтала. 

 Үтүө күнүнэн, эйэҕэс о5олор, убаастабыллаах учууталлар уонна күн тэҥэ күндү 

күн күбэй ийэлэр! Саха сирин президенин ыйааҕынан 1993 сыллаахтан алтынньы ый 

уһус нэдиэлэтигэр Ийэлэр күннэрин бэлиэтиибит. Күн-күбэй ийэлэрбитин  ис 

сурэхпититтэн бырааһынньыккытынан эҕэрдэлиибит! Баҕарабыт саха алмааһын 

курдук кытаанах доруобуйаны, санаабыккыт сатаннын, баҕарбыккыт баар буоллун!  

Ырыа_____________________________________________________ 

2 ыытааччы: Күн сирин көрөөт, биһиги аан бастаан ийэбитин көрөбүт, ийэбит сылаас 

илиитигэр киирэбит. Ийэбит биһиэхэ саамай күндү киһибит. Истиӊник саныыр, 

таптыыр ийэлэрбитигэр халлаантан сиргэ диэри махтанабыт, сир үрдүгэр баар бары 

үтүөнү-кэрэни баҕарабыт! 

 Күндүттэн күндү ийэлэрин Ийэ күнүнэн эҕэрдэлииллэр бастакы кылаас 

оҕолоро______________________________________________________________ 

 

1 ыытааччы:  Ийэбит баар буолан күн сирин көрөбүт, 

   Ийэбит баар буолан үөрэммит ыллыыбыт, 

Ийэбит баар буолан биҺиги дьоллоохпут. 

  «Ийэ баар буолан» ырыанан бэйэлэрин эҕэрдэлэрин тиэрдэллэр иккис кылаас 

оҕолоро. 

 



2 ыытааччы:  Ийэкээ, эйиэхэ ыллыыбыт 

Истиҥтэн-истиҥ ырыаны. 

Эйиигин олуһун таптыыбыт, 

Таптыахпыт уйэ саас тухары. 

 «Таптыаҕыҥ ийэни» ырыаны бэлэх ууналлар үҺүс кылаас оҕолоро. 

 

1 ыытааччы:  Оо, олус, олус да кэрэ 

Ийэм күлэн иэйэрэ. 

Дууһам сырдаан чэмэлийэр 

Тула өттүм чэлгийэр. 

 Төрдүс кылаас оҕолорун толорууларыгар истиэҕин ______________________  

________________________________ырыаны. 

 

  

2 ыытааччы:  Бу дьиэбит үлэтэ, сырдыга, ырааһа, 

Ас астыыр түбүгэ, танас-сап тигиитэ. 

Бу – ийэ дьаһала, бу – ийэ таптала. 

 Ийэбит барахсан күннээҕи түбүгэ хаҺан да бараммат, биҺиги туспутугар  

барытын сатыыр, билбэтэҕин билэр, кыайбатаҕын кыайар. Ийэбит илиитин сылааҺын 

сыҺыаран оҥорбут оҥоҺуктара, тикпит таҥастара саамай кэрэ, күндү буолаллар! 

 

 

1 ыытааччы:  Бүгүн күндү ийэлэрбит тэрийэр «Маастардар куораттарыгар» бука 

барыгытын ыалдьыттыыргытыгар ыҥырабыт, сатаабатаххытын сатыаххыт, элбэх 

интэриэҺинэйи билиэххит диэн эрэннэрэбит! 

 

Мастер-кылаастары ыытыахтара: 

__________________________________________________________________________

__________________________________________________________________________

__________________________________________________________________________

__________________________________________________________________________

_______________________________________________________________________ 


